Башҡорт теле дәресе

VI синыф
Һан


Тема. Һандар.

Маҡсат. Һандар тураһында дөйөм төшөнсә биреү, яһалышы яғынан уларҙың ябай һәм ҡушма булыуҙарын асыҡлау, һандарҙың төркөмсәләрен айырырға һәм уларҙы дөрөҫ ҡулланырға өйрәтеү, үҙ ара дуҫлыҡ, татыулыҡты һаҡлай белеүгә өндәү.

Йыһазландырыу. Төҫлө аҡбурҙар,ҡәләмдәр, альбом биттәре, дәфтәрҙәр, дәреслектәр.
Дәрес планы.

I. Ойоштороу мәле.

II. Өй эшен тикшереү, белемдәрҙе актуалләштереү.
III. Яңы тема.

IV. Теманы үҙләштереүҙе тикшереү.
V. Дәресте йомғаҡлау.Рефлексия.
Дәрес конспекты.
I. Ойоштороу мәле.

Дәрестең маҡсатын билдәләү.
· Уҡыусылар, бөгөнгө дәрестә һеҙ һандарҙың яһалышы, уларҙың төркөмсәләре тураһында белерһегеҙ, һандарҙы дөрөҫ ҡулланып эш иткән осраҡта биремдәр ауыр тойолмаҫ, иғтибарлы булығыҙ.
II. Өй эшен тикшереү.
Уҡыусыларға һандар ингән мәҡәлдәр һәм әйтемдәр әҙерләп килергә ҡушылған.
Егет кешегә ете төрлө һөнәр ҙә аҙ.

Алтылағы алтмышта.
Ете ҡат уйла, бер ҡат киҫ.

Йөҙ һум аҡсаң булғансы, йөҙ дуҫың булһын.

Ҡурҡаҡтың күҙе дүрт булыр.
Ике тапҡыр уйла, бер тапҡыр һөйлә.
Өс таған таймаҫ, яңғыҙ ағас янмаҫ һ.б.
- Был мәҡәлдәрҙә ниндәй һандар осрай?
III. Яңы тема.
Блок буйынса теманы аңлатыу.

1. Һүҙ төркөмө булараҡ һан.
Бирем.

Алдағы мәҡәлдәрҙән дуҫлыҡ, татыулыҡ тураһындағыларын табып мәғәнәләрен аңлатырға, ундағы һандарҙы әйтеп сығырға.
2. Һандарҙың яһалышы: ябай һәм ҡушма һандар.
Бирем.

Һандар ҡулланып яҡын дуҫҡа хат яҙырға.
3. Һан төркөмсәләре.
Бирем.

Һүҙҙәрҙе дөрөҫ итеп уҡырға.

Бирем.
Алдағы һүҙҙәрҙә осраған һандарҙы төрлө төркөмсәгә ҡуйып яҙырға.

IV. Теманы үҙләштереүҙе тикшереү.

Блок буйынса һорауҙар.
1. Ниндәй һүҙ төркөмө һан тип атала?
2. Һандар яһалышы буйынса ниндәй була ала?

3. Һандарҙың төркөмсәләрен һанап сығығыҙ.

4. Рәт (тәртип) һандары ниндәй һорауға яуап бирә?
5. Йыйыу һандары нимәне аңлата?
6. Бирелгән һандарҙан бүлем һандары яһағыҙ: бер, ике, ете, утыҙ ике, ҡырҡ алты.
7. Сама һандары нисек яһала?
8. Үлсәү һандары нимәне белдерә?

9. Кәсер һандарын дөрөҫ итеп әйтегеҙ: 2,76. 7,065. 8,1. 6,9805. 0,5.
10. Төп һандар башҡа һан төркөмсәләренән нимәһе менән айырыла?
IV. Дәресте йомғаҡлау.Рефлесия
(Аңланым,аңламаным, аңлап бөмәнем карточкалары)
Белемдәрҙе баһалау.

Өй эше биреү.

Ғаилә ағзаларының тыуған көндәрен яҙып килергә.

